
Suprabhata Stotram

ஸுப்ரபா⁴தஸ்தோத்ரம்

ஸ்துதமபி ஸுரஸங்கை: ⁴ ஸித்³த⁴க³ந்த⁴ர்வயக்ஷைர்
தி³வி பு⁴வி ஸுவிசித்ரை:ஸ்தோத்ரவாக்³பி⁴ர்யதீஶை: ।
அஹமபி க்ரு’தஶக்திர்நௌமி ஸம்பு³த்³த⁴மார்யம்
நப⁴ஸி க³ருட³யாதே கிம் ந யாந்தி த்³விரேபா:²॥ 1॥
க்ஷபிதது³ரிதபக்ஷ:க்ஷீணநி:ஶேஷதோ³ஷோ
த்³ரவிதகநகவர்ண: பு²ல்லபத்³மாயதாக்ஷ: ।
ஸுருசிரபரிவேஷ:ஸுப்ரபா⁴மண்ட³லஶ்ரீ:

த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 2॥
மத³நப³லவிஜேது: காபதோ²ச்சே²த³கர்துஸ்
த்ரிபு⁴வநஹிதகர்து:ஸ்த்ரீலதாஜாலஹர்து: ।
ஸமஸுக²ப²லதா³துர்பே⁴த்துரஜ்ஞாநஶைலம்
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 3॥
அஸுரஸுரநராணாம் யோऽக்³ரஜந்மாக்³ரதே³வ:

ஸகலபு⁴வநதா⁴தௌ லோகஸ்ரு’ஷ்ட்யைகஶப்³த:³ ।
ஸ்வபிதி மநுஜதா⁴தா அப்³ஜயோநி:ஸ்வயம்பூ⁴ர்
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 4॥
உத³யகி³ரிதடஸ்தோ² வித்³ருமச்சே²த³தாம்ரஸ்
திமிரநிகரஹந்தா சக்ஷுரேகம் ப்ரஜாநாம் ।
ரவிரபி மத³லோல:ஸர்வதா² ஸோऽபி ஸுப்தோ
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 5॥
த்³விரத³த³ஶநபாண்டு:³ ஶீதரஶ்மி: ஶஶாங்கஸ்
திலக இவ ரஜந்யா:ஸர்வசூடா³மணிர்ய: ।
அவிக³தமத³ராக:³ஸர்வதா² ஸோऽபி ஸுப்தோ
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 6॥

ஸுப்ரபா⁴தஸ்தோத்ரம்

ப்ரப³லபு⁴ஜசதுஷ்க: ஷோட³ஶார்தா⁴ர்த⁴வக்த்ரோ
ஜபநியமவிதி⁴ஜ்ஞ:ஸாமவேத³ப்ரவக்தா ।
அமலகமலயோநி: ஸோऽபி ப்³ரஹ்மா ப்ரஸுப்தோ
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 7॥
ஹிமகி³ரிஶிக²ரஸ்த:²ஸர்பயஜ்ஞோபவீதீ
த்ரிபுரத³ஹநத³க்ஷோ வ்யாக்⁴ரசர்மோத்தரீய: ।
ஸஹ கி³ரிவரபுத்ர்யா ஸோऽபி ஸுப்தஸ்த்ரிஶூலீ
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 8॥
ஜ்வலிதகுலிஶபாணிர்து³ர்ஜயோ தா³நவாநாம்
ஸுரபதிரபி ஶச்யா விப்⁴ரமே மூட⁴சேதா: ।
அநிஶிநிஶிப்ரஸுப்த: காமபங்கே நிமக்³நோ
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 9॥
குவலயத³லநீல: புண்ட³ரீகாயதாக்ஷ:

ஸுரரிபுப³லஹந்தா விஶ்வக்ரு’த்³விஶ்வரூபீ ।
ஹரிரபி சிரஸுப்தோ க³ர்ப⁴வாஸைரமுக்தோ
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 10॥
கபிலஜடகலாபோ ரக்ததாம்ராருணாக்ஷ:

பஶுபதிரதிகாலே ஸங்க³ப⁴ங்கை³கத³க்ஷ: ।
ஸ்மரஶரத³லிதாங்க:³ ஸோऽபி ஸுப்தோ ஹுதாஶோ
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 11॥
ஹுமஶஶிகுமுதா³போ⁴ மத்³யபாநாருணாக்ஷோ
த்³ரு’ட⁴கடி²நபு⁴ஜாங்கோ³லாங்க³லீ ஶக்திஹஸ்த: ।
ப³ல இஹ ஶயிதோऽஸௌ ரேவதீகண்ட²லக்³நோ
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 12॥
க³ஜமுக²த³ஶநைக:ஸர்வதோ விக்⁴நஹந்தா
விக³லிதமத³வாரி:ஷட்பதா³கீர்ணக³ண்ட:³ ।
க³ணபதிரபி ஸுப்தோ வாருணீபாநமத்தோ
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 13॥
அதஸிகுஸுமநீலோ யஸ்ய ஶக்தி: கராக்³ரே
நவகமலவபுஷ்மாந் ஷண்முக:² க்ரௌஞ்சஹந்தா ।

த்ரிநயநதநயோऽஸௌ நித்யஸுப்த:குமாரோ
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 14॥
அஶநவஸநஹீநா பா⁴வ்யமாநா விரூபா
அலமகி²லவிகா⁴தை: ப்ரேதவத்³த³க்³த⁴தே³ஹா: ।
உப⁴யக³திவிஹீநாஸ்தேऽபி நக்³நா: ப்ரஸுப்தா
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 15॥
ரு’ஷய இஹ மஹாந்தோ வத்ஸப்⁴ரு’க்³வங்கி³ராத்³யா:
க்ரதுபுலஹவஸிஷ்டா² வ்யாஸவால்மீகிக³ர்கா:³ ।
பரயுவதிவிலாஸைர்மோஹிதாஸ்தேऽபி ஸுப்தா:
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 16॥
யமவருணகுபே³ரா யக்ஷதை³த்யோரகே³ந்த்³ரா:
தி³வி பு⁴வி க³க³நே வா லோகபாலாஸ்ததா²ந்யே ।
யுவதிமத³கடாக்ஷைர்வீங்க்ஷிதாஸ்தேऽபி ஸுப்தா
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 17॥
ப⁴வஜலநிதி⁴மக்³நா மோஹஜாலாவ்ரு’தாங்கா³
மநுகபிலகணாதா³ ப்⁴ராமிதா மூட⁴சித்தா: ।
ஸமஸுக²பரிஹீநா வாலிஶாஸ்தேऽபி ஸுப்தா
த³ஶப³ல தவ நித்யம் ஸுப்ரபா⁴தம் ப்ரபா⁴தம் ॥ 18॥
அஜ்ஞாநநித்³ரரஜநீதமஸி ப்ரஸுப்தா
த்ரு’ஷ்ணாவிஶாலஶயநே விஷயோபதா⁴நே ।
காலே ஶுபா⁴ஶுப⁴ப²லம் பரிகீர்யமாணே
ஜாக³ர்தி ய:ஸததமேவ நமோऽஸ்து தஸ்மை ॥ 19॥
தீர்தே²ஷு கோ³குலஶதாநி பிப³ந்தி தோயம்
த்ரு’ப்திம் வ்ரஜந்தி ந ச தத்க்ஷயமப்⁴யுபைதி ।
தத்³வந்முநே கவிஶதைரபி ஸம்ஸ்துதஸ்ய
ந க்ஷீயதே கு³ணநிதி⁴ர்கு³ணஸாக³ரஸ்ய ॥ 20॥
ஸுப்ரபா⁴தம் தவைகஸ்ய ஜ்ஞாநோந்மீலிதசக்ஷுஷ: ।
அஜ்ஞாநதிமிராந்தா⁴நாம் நித்யமஸ்தமிதோ ரவி:॥ 21॥
புந: ப்ரபா⁴தம் புநருத்தி²தோ ரவி:

புந: ஶஶாங்க: புநரேவ ஶர்வரீ ।
ம்ரு’த்யுர்ஜரா ஜந்ம ததை²வ ஹே முநே
க³தாக³தம் மூட⁴ஜநோ ந பு³த்³த்⁴யதே ॥ 22॥
ஸுப்ரபா⁴தம் ஸுநக்ஷத்ரம் ஶ்ரியா ப்ரத்யபி⁴நந்தி³தம் ।
பு³த்³த⁴ம் த⁴ர்மம் ச ஸங்க⁴ம் வ ப்ரணமாமி தி³நே தி³நே ॥ 23॥
ஸ்துத்வா லோககு³ரும் மஹாமுநிவரம் ஸத்³த⁴ர்மபுண்யோத்³க³மம்
நிர்த்³வந்த்³வம் ஹதராக³த்³வேஷதிமிரம் ஶாந்தேந்த்³ரியம் நிஸ்ப்ரு’ஹம் ।
யத்புண்யம் ஸமுபார்ஜிதம் க²லு மயா தேநைவ லோகோऽகி²லம்
ப்ரத்யூஷஸ்துதிஹர்ஷிதோ த³ஶப³லே ஶ்ரத்³தா⁴ம் பராம் விந்த³தாம் ॥ 24॥
இதி ஶ்ரீஹர்ஷதே³வபூ⁴பதிவிரசிதம் த³ஶப³லஸ்ய ஸுப்ரபா⁴தஸ்தோத்ரம் ஸம்பூர்ணம்
॥

